
ᓯᑳᑦ ᑐᕐᔅᓗᕐ  

ᐊᕙᑎᓕᕆᓂᕐᒨᓕᖓᔪᓄᑦ ᐱᔪᖕᓇᐅᑎᓕᕆᔩᒧᓄᑦ ᓯᕗᓕᖅᑏᑦ 

MMG Minerals and Metals Group 

2600-1177 West Hastings St.  

ᕚᓐᑯᕙ, ᕕᓯ, V6E 2K3 

 

ᖃᕆᑕᐅᔭᑦᖅᑎᐅᒍᑦ ᐊᐅᓪᓚᖅᑎᑕᐅᔪᖅ: Scott.Trusler@mmg.com  

 

ᐱᔾᔪᑎᖃᖅᑐᖅ: ᑐᓴᖅᑎᑦᓯᔾᔪᑦ ᓄᓇᑖᕐᓂᕐᒥᑦ ᐊᖏᕈᑎᓃᑦᑐᖅ ᐃᓚᖓ 4-ᑯᑦ ᕿᒥᕐᕈᔭᐅᓂᖃᖅᑐᖅ  ᒥᓄᕈᓪᔅ 

ᒥᐊᑕᓪᑯᓪᓄᓗ  ᑲᑐᔾᔨᖃᑎᒌᖏᑦ “ᐊᐃᓵᒃ ᖃᓂᒋᔮᓂ” ᐱᓕᕆᐊᕆᕝᕕᐅᔪᒪᓂᖓᓂᒃ ᑐᒃᓯᑑᑕᐅᔪᖅ 

ᓯᑳᑦ ᑐᕈᓪ: 

ᓯᑎᐱᕆ 4, 2012ᖑᑎᓪᓗᒍ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  (NIRB ᐅᕝᕙᓘᓐᓃᑦ ᑲᑎᒪᔨᑦ) ᐅᑯᐊ 

Minerals and Metals Group ᑐᒃᓯᕋᐅᑎᒃᑯᑦ ᐱᓕᕆᐊᕆᔪᒪᔾᔪᑎᖓᓐᓄᑦ ᑎᑎᖃᒥᑦ 

ᑎᑭᕝᕕᐅᓚᐅᖅᓯᒪᓂᕋᓚᐅᖅᓱᑎᒃ ᐅᖃᖅᓯᒪᓕᖅᑐᑦ (MMG) “ᐊᐃᓵᒃ ᖃᓂᒋᔮᓂ” 

ᐱᓕᕆᐊᕆᕝᕕᐅᔪᒪᓂᖓᓂᒃ ᑐᒃᓯᑑᑎᖓᓐᓂᒃ (ᐱᓕᕆᐊᕆᔭᐅᔪᒪᔪᖅ) ᑖᒃᑯᓈᖔᖅᑐᖅ MMGᑯᓐᓂᒃ.  

ᓯᑎᐱᕆ 5, 2012 ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐊᒻᒪᓗ ᐅᖃᖅᓯᒪᓪᓗᑎᒃᑕᐅᖅ  ᒐᕙᒪᕐᒃᑯᑦ 

ᐊᕕᒃᑐᖅᓯᒪᐅᕐᓂᖏᓐᓂ ᒪᓕᒐᑦᑎᒎᖓᔪᓂᒃ ᒪᓕᒃᑕᐅᖁᔭᖏᓐᓂ ᑐᒃᓯᖅᑑᑕᐅᔪᒥ ᑎᑎᕋᖅᓯᒪᓂᖏᑦ 

ᒪᓕᒡᓗᒋᑦ, ᑲᑎᒪᔩᑦ ᓄᓇᐅᑉ ᐱᓕᕆᐊᕆᕝᕕᐅᔪᒪᓂᖓᓄᑦ ᐱᕙᓪᓕᐊᓂᕐᒧᑦ ᒪᓕᒍᑎᒃᓴᐃᑦ ᓄᓇᕗᒥ 

ᐸᕐᓇᐃᔩᓄᑦ ᐃᓱᒪᒃᓴᖅᓯᐅᕈᑕᐅᖄᕆᐊᖃᕋᔭᖅᑐᖅ ᐊᖏᖅᑕᐅᖄᕐᓗᑎᒡᓘᔭᕆᐊᖃᕋᔭᖅᓱᑎᒡᓗ ᐸᕐᓇᐃᔩᑦ 

ᑲᑎᒪᔨᖏᓐᓄᑦ  (NPC) ᐊᒻᒪᓗ ᐊᑐᓕᖁᔭᒥᑦ ᕿᒥᕐᕈᔭᐅᖁᔭᐅᓂᖓᓐᓃᓚᓯᒪᔪᒥᒡᓗ 

ᑲᔪᓯᒃᑲᐃᖃᑕᐅᖁᔨᓂᐊᖅᑐᒦᖔᓚᓯᒪᔪᒥᒡᓗ ᑲᑎᒪᔨᓄᑦ ᕿᒥᕐᕈᔭᐅᓂᐊᓵᖅᑎᓪᓗᒍ ᐆᒥᙵ ᑐᒃᓯᖅᑑᑎᒃᑯᑦ 

ᐱᓕᕆᐊᕆᔭᐅᔪᒪᔪᒥᑦ ᐃᓛᒃᑯᑦ    12, ᐃᓚᖓ 4 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ (NLCA) 

ᒪᓕᒡᓗᒍ.  ᓯᑎᐱᕆ 26, 2012 ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑭᕝᕕᐅᓚᐅᖅᓯᒪᔪᑦ ᕿᑎᕐᒥᐅᓂ 

ᐃᓄᐃᑦ (KIA) ᑲᑐᔾᔨᖃᑎᒌᒃᑯᖏᓐᓂᒃ ᑎᑎᖃᒥᑦ ᑖᑦᓱᒥᙵ ᕿᒥᕐᕈᖁᔨᓪᓗᑎᒃ.  ᐅᑐᐱᕆ  26, 2012 

ᑲᑎᒪᔩᑦ ᑎᑎᕋᒃᑲᓐᓂᓚᐅᖅᓯᒪᔪᑦ ᐅᖃᖅᓱᑎᒃ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ  ᑖᓐᓇᒎᖅ ᓄᓇᕗᒥ 

ᐸᕐᓇᐃᔨᓄᑦ ᓄᓇᐅᑉ ᐱᓕᕆᐊᕆᕝᕕᐅᔪᒪᓂᖓᓄᑦ ᐱᕙᓪᓕᐊᓂᕐᒧᑦ ᒪᓕᒍᑎᒃᓴᐃᑦ ᓄᓇᕗᒥ ᐸᕐᓇᐃᔩᓄᑦ 

ᐃᓱᒪᒃᓴᖅᓯᐅᕈᑕᐅᖄᕆᐊᖃᕋᔭᖅᑐᖅ ᐊᖏᖅᑕᐅᖄᕐᓗᑎᒡᓘᔭᕆᐊᖃᕋᔭᖅᓱᑎᒡᓗ ᐸᕐᓇᐃᔩᑦ ᑲᑎᒪᔨᖏᓐᓄᑦ 

ᐊᒻᒪᓗ ᐃᑲᔫᑎᒃᓴᕙᓪᓕᖏᓐᓂᒡᓗ ᐃᓚᖃᕐᓗᓂ ᑲᔪᓯᒃᑲᐃᖃᑕᐅᓛᖅᑐᓂᒃ ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᕿᒥᕐᕈᔭᐅᔪᓐᓇᕐᓂᐊᓵᖅᑎᓪᓗᒍ ᑐᒃᓯᖅᑑᑕᐅᔪᖅ.  ᓅᕕᒻᒥᕆ 2, 2012 ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑐᓴᖅᑎᑕᐅᔪᔪᑦ ᐃᓱᒪᒃᓴᖅᓯᐅᕈᑕᐅᓯᒪᔭᕇᖅᓯᒪᓕᕐᓂᖓᓄᑦ ᐸᕐᓇᐃᔨᑦ 

ᑲᑎᒪᔨᖏᓐᓄᑦ ᒪᓕᑦᖁᔭᖏᓐᓂᒡᓗ ᒪᓕᑦᓯᐊᖅᑐᕆᔭᐅᓯᒪᓪᓗᓂᓗᑦᑕᐅᖅ (ᕿᑭᖅᑖᓘᑉ ᐅᐊᖕᓇᖓᓂ ᓄᓇᐅᑉ 

ᐊᑐᖅᑕᐅᓂᖓᓄᑦ ᐸᕐᓇᐅᑏᑦ) ᐊᒻᒪᓗ ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᓐᓄᑦᑕᐅᖅ (DFO) 

mailto:Scott.Trusler@mmg.com


 

 

P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 

Page 2 of 8 

ᕿᒥᕐᕈᔭᐅᖁᔭᐅᓪᓗᓂ ᑲᑎᒪᔨᑦᑎᓐᓄᑦ.  ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑖᑦᓱᒥᙵ 

ᐱᓕᕆᐊᕆᔭᐅᔪᒪᔪᒥᑦ ᓈᓴᐅᑎᖃᖅᑎᑦᓯᓯᒪᔪᑦ ᐆᒥᙵ 12MN043 – ᑖᓐᓇ ᑎᑎᕋᐅᑕᐅᓂᐊᕐᓂᕋᐃᒃᐸᑦ 

ᑖᓐᓇ ᓇᓴᐅᑦ ᑎᑎᕋᖅᑕᐅᖃᑦᑕᐃᓐᓇᕐᓂᐊᖅᐳᖅ. 

MMG-ᑯᑦ ᓴᕕᕋᔭᒃᓴᖅᑕᕐᕕᓕᐅᕈᒪᔪᑦ ᐊᒻᒪᓗ ᓯᖁᑦᑎᕆᕕᓕᐅᕈᒪᓂᐊᕆᓪᓗᑎᒡᓗ ᐅᑭᐅᓂᒃ ᖁᓕᓂᒃ 

ᒪᕐᕉᖕᓂᒡᓗ ᐊᒻᒪᓗ ᐃᒻᒪᖄ 2 ᒥᓕᐊᓐ ᑕᓐᔅᓂᒃ ᐅᑭᐅᖅ ᑕᒫᖅ ᐅᔭᕋᒃᑕᖃᑦᑕᕐᓂᐊᕋᓱᒋᓪᓗᑎᒡᓗ.  

ᔨᖕᒃᑕᓗᐊᖃᑦᑕᕋᔭᖅᑐᑦ ᑕᒡᕙᙵᑦ ᑲᓐᓅᔭᓂᒡᓗ ᐊᒻᒪᓗ ᑯᓯᖅᑐᒐᒃᓴᓂᒡᓗ ᓴᕕᕋᔭᒃᓴᓂᒃ. ᑕᒪᒃᑮᖕᓂ ᑕᐃᒪ 

ᓄᓇᐅᑉ ᖄᖓᓐᓂᒃ ᐃᑭᐊᖓᓂᒡᓗ ᐊᐃᓵᒃᒥ ᕼᐊᐃ ᓚᐃᒃᒥᓗ ᐅᔭᕋᒃᑕᕐᕕᒋᔪᒪᓂᐊᖅᑕᖏᖕᓂᒃ, ᐅᑭᐅᓂᒫᕐᓗ 

ᐊᑐᕆᐊᒃᓴᓕᐅᕈᒪᓪᓗᑎᒡᓗ ᐅᑯᓄᒐ ᐊᐃᓵᒃᒦᖓᔪᒃᓴᒥᑦ ᕼᐊᐃ ᓚᐃᒃᒨᖓᓂᐊᕐᓗᓂ ᑕᒃᐸᐅᖓ ᒍᕋᐃᔅ ᐊᐃᑉ 

ᑐᓚᒃᑕᕐᕕᖓᓅᖓᓇᔭᕐᓗᓂ ᐊᑐᕆᐊᒃᓴᓕᐊᕆᔪᒪᔭᖓᑦ ᑕᐃᒪᐃᓐᓇᔭᖅᑐᖅ, ᐊᒻᒪᓗ 

ᑐᓚᒃᑕᕐᕕᒃᓴᓕᐅᕈᒪᓂᐊᕐᒥᔪᑦᑕᐅᖅ ᒍᕋᐃᔅ ᐸᐃᒥ.  MMG-ᑯᑦ ᓴᓇᕙᓪᓕᐊᓪᓚᕆᖕᓂᐊᓵᕐᓗᑎᒡᒎᖅ 

ᐊᒡᔭᖅᑐᐃᕙᓪᓕᐊᓇᔭᖅᑐᑦ  2014ᖑᓕᖅᐸᑦ, ᐅᔭᕋᒃᑕᕐᕕᒃᓴᓕᐅᖅᐸᓪᓕᐊᔪᒪᓇᔭᖅᑐᐃᒡᒎᖅ 2015ᖑᓕᖅᐸᑦ, 

ᐅᔭᕋᒃᑕᖅᐸᓪᓕᐊᓕᕐᓗᑎᒡᓗ 2017ᖑᓕᖅᐸᑦ ᐅᔭᕋᒃᑕᕐᓂᐊᖅᑐᕆᔪᑦ ᑖᒃᑯᓇᙵᑦ ᐅᑭᐅᓂᒃ ᖁᓕᓂᒃ 

ᒪᕐᕉᖕᓂᒡᓗᓂᐊᕋᓱᒋᔪᓂᒃ.  ᐅᔭᕋᒃᑕᕇᕈᑎᒃ ᑕᐃᒪ ᐅᑭᐅᓂᒃ ᒪᕐᕉᖕᓂᒃ ᐱᖓᓱᓂᒡᓗᑭᐊᖅ 

ᐅᒃᑯᐊᖅᓯᕙᓪᓕᐊᓇᔭᖅᑐᑦ ᓴᓗᒻᒪᖅᓴᐃᓗᑎᒡᓗ ᐅᔭᕋᒃᑕᕐᕕᒋᔭᕕᓂᕐᒥᖕᓂᒃ ᐊᒻᒪᓗ ᐅᑭᐅᓂᒃ ᑕᓪᓕᒪᓂᒃ 

ᒪᕐᕉᖕᓂᒡᓗ ᐊᕙᑎᖏᓐᓃᑦᑐᓂᒃ ᓱᓐᓂᖅᑐᖃᖅᐸᓪᓕᐊᓂᓕᙱᒃᑲᓗᐊᕆᐊᖓᓐᓂᒃ ᖃᐅᔨᓴᖃᑦᑕᕋᔭᕆᓪᓗᑎᒡᓗ 

ᓇᐅᑦᓯᖅᑐᖃᑦᑕᕐᓗᒍ ᐊᕙᑎᒥᐅᑕᓂᑦᑐᑦ.   

ᑕᒪᓐᓇ ᑐᒃᓯᕋᐅᑎᒃᑯᑦ  “ᐊᐃᓵᒃ ᖃᓂᒋᔮᓂ ᐅᔭᕋᒃᑕᕐᕕᐅᔪᒪᔪᖅ” ᕿᑎᕐᒥᐅᓃᑦᑐᖅ ᑖᓐᓇ ᐊᐃᓴᒃ 

ᐅᔭᕋᒃᑕᕐᕕᐅᓇᔭᖅᑐᖅ ᐅᖓᓯᖕᓂᖃᖅᑎᒋᔪᖅ ᐃᒻᒪᖄ 260 ᑭᓚᒦᑕᓂᒃ (km) ᓂᒋᖅᐸᓯᐊᑕ 

ᑲᓇᖕᓇᕈᔪᐊᓂᒃ ᖁᕐᓗᖅᑑᑉ; ᑖᓐᓇᓗ ᕼᐊᐃ ᓚᐃᒃᒥ ᐅᔭᕋᒃᑕᕐᕕᐅᖃᑦᑕᕋᔭᖅᑐᖅ 300 ᑭᓚᒦᑕᓂᒃ (km)  

ᐃᒻᒪᖄ ᐅᖓᓯᖕᓂᖃᖅᑎᒋᓇᔭᖅᑐᖅ ᐅᐊᖕᓇᖓᑦᑕ ᑲᓇᖕᓇᖅᐸᓯᐊᖓᓐᓂᒃ ᐊᐃᓵᒃ 

ᐅᔭᕋᒃᑕᕐᕕᒋᓇᔭᖅᑕᖓᓐᓂᒃ ᐊᒻᒪᓗ 187 ᑭᓚᒦᑕᓂᒃ ᓂᒋᖅᐸᓯᐊᑕ ᑲᓇᖕᓇᕈᔪᐊᓂᒃ ᖁᕐᓗᖅᑑᒥᑦ; ᒍᕋᐃᔅ 

ᐸᐃᒥᓗ ᑐᓚᒃᑕᕐᕕᖃᕐᕕᒋᔭᖓᑦ ᐅᖓᓯᖕᓂᖃᖅᑎᒋᓂᐊᖅᑐᕆᔭᐅᓪᓗᓂ ᐃᒻᒪᖄ ᐅᖓᓯᖕᓂᖃᖅᑎᒋᓇᔭᖅᑐᖅ 

28 ᑭᓚᒦᑕᓂᒃ ᐊᐃᑉᓵᒃ ᐅᐊᖕᓇᖓᓐᓂ ᐊᒻᒪᓗ 179 ᑭᓚᒦᑕᓂᒃ ᑲᓇᖕᓇᖅᐸᓯᐊᓂᒃ ᖁᕐᓗᖅᑑᒥᑦ.  ᑖᓐᓇ 

ᐊᐃᓵᒃᒥ ᐅᔭᕋᒃᑕᕐᕕᓕᐅᕐᕕᐅᔪᒪᔪᖅ ᐃᓚᒋᔭᖓ ᐊᐃᓵᒃ ᐅᔭᕋᒃᑕᕐᕕᐅᔪᒪᓂᖓᓐᓂᒃ ᐊᒻᒪᓗ ᐃᒻᒪᖄ 3 

ᑭᓚᒦᑕᓂᒃ (km)  ᐅᖓᓯᖕᓂᖃᖅᑎᒋᓇᔭᖅᑐᖅ ᓄᓇᑦᓯᐊᑉ ᑭᒡᓕᙳᐊᓕᐊᕆᓯᒪᔭᖓᓐᓂᒃ. 

ᐅᑯᐊ ᑕᐃᒪ ᓇᐃᒡᓕᒋᐊᖅᑕᐅᓯᒪᓪᓗᑎᒃ ᑎᑎᕋᖅᑕᐅᓯᒪᔪᑦ ᐱᓕᕆᐊᕆᓂᐅᓴᔪᒪᔭᖏᓐᓂᒃ ᐊᐃᓵᒃᓗ 

ᐃᓚᖓᓐᓃᑦᑐᑦ ᐱᓕᕆᐊᕆᓂᐊᕈᒪᔭᖏᓪᓗ ᑐᒃᓯᕋᐅᑎᒃᑯᑦ: 

 ᑕᓪᓕᒪᓂᒃ ᐅᔭᕋᒃᑕᕈᒪᔪᑦ ᐊᐃᓵᒃᒥ ᓄᓇᐅᑉ ᖄᖓᓂ (ᕿᑎᐊᓂ, ᐅᐊᖕᓇᖓᓂ, ᐅᐊᖕᓇᖓᑦᑕ 

ᐱᖓᓐᓇᖅᐸᓯᒋᐊᖓᓐᓂᒃ ᐊᒻᒪᓗ ᓂᒋᖅᐸᓯᒋᐊᖓᓂᓗ) ᐊᒻᒪᓗ ᓄᓇᐅᑉ ᐃᑭᐊᖓᓐᓂᒃ 

ᐅᔭᕋᒃᑕᕈᒪᓪᓗᑎᒃᑕᐅᖅ (ᐃᓄᒃᑑᓲᓂᕋᖅᑕᒥᖕᓂᒃ); 

 ᐱᖓᓱᓂᒃ ᐅᔭᕋᒃᑕᕈᒪᔪᑦᑕᐅᖅ ᕼᐊᐃ ᓚᐃᒃᒥᒦᑦᑐᓂᒃ ᓄᓇᐅᑉ ᖄᖓᓂ (AB-ᒥᑦ ᐊᒻᒪ D-ᒥᓪᓗ) 

ᐊᒻᒪᓗ ᓄᓇᐅᑉ ᐃᑭᐊᖓᓐᓂᒃ ᐅᔭᕋᒃᑕᕈᒪᓪᓗᑎᒃᑕᐅᖅ (ᐱᖓᓐᓇᖅᐸᓯᒋᐊᖓᓐᓃᑦᑐᒥᑦ); 

 ᐱᔨᑦᓯᕋᐅᑎᒃᓴᖏᑦ ᐊᒻᒪᓗ ᐃᒡᓗᒃᓴᖁᑎᒃᓴᕆᓚᖅᑕᖏᓪᓗ ᐊᐃᓵᒃᒥ ᐅᔭᕋᒃᑕᕐᕕᐊᓂ ᐅᑯᓂᙵ 

ᐃᓚᖃᖅᑐᑦᑕᐅᖅ: 

o ᓴᐳᑦ ᐊᓯᐊᒍᖔᖅ ᐃᒪᖅ ᑰᓕᕈᓐᓇᖁᓪᓗᒍ ᐃᒪᖓᓗ ᐊᓯᐊᒍᖔᖅ ᐃᖏᕐᕋᓕᕈᓐᓇᖁᓪᓗᒍ 

ᐊᐃᓵᒃ ᑕᓯᐊᑕ ᖃᓂᒋᔮᓂ ᐃᔾᓄᒍᑦᒥᑦ ᐃᓴᓐ ᑕᓯᐊᓄᑦ; 

o ᐊᐃᓵᒃ ᑕᓯᐊ ᐃᒪᐃᔭᖅᑕᐅᓇᔭᖅᑐᖅ ᓴᕕᕋᔭᒃᓴᐃᑦ ᐲᔭᖅᑕᐅᔪᓐᓇᕐᓂᐊᕐᒪᑕ ᑕᒡᕙᙵᑦ 

ᑕᓯᕐᒥᑦ; 

o ᐅᔭᕋᓕᕆᕝᕕᒃ ᓴᕕᕋᔭᒃᓴᑦ ᐊᐃᓵᒃᒥᑦ ᕼᐊᐃ ᓚᐃᒃᒥᓗ; ᓴᖃᓕᖅᑎᕈᑎᒃᑯᑦ 

ᓯᖃᓕᖅᑐᖅᑕᐅᓇᔭᖅᑐᑦ (ROM) ᐃᓕᐅᖃᖅᑕᐅᓂᑯᕕᓂᕐᓃᑦᑐᑦ, ᓯᖁᑦᑎᖅᑕᐅᖃᑦᑕᕐᓗᑎᒡᓗ, 

ᐃᓕᐅᖃᖅᑕᐅᕙᓪᓕᐊᖃᑦᑕᕐᓗᑎᒡᓗ, ᓯᖃᓕᖅᑐᐃᕝᕕᖓᓂ 

ᐃᒪᐃᓪᓗᐊᖅᑎᒋᔪᓂᐅᓂᐊᕋᓱᒋᔪᓂᒃ  6,000 ᑕᓐᔅᓂᒃ ᓯᖃᓕᖅᑐᐃᖃᑦᑕᕐᓂᐊᕋᓱᒋᔪᑦ ᐅᓪᓗ 

ᑕᒫᖅ ᐅᔭᕋᒃᑕᖅᑕᕕᓂᕐᒥᓂᒃ, ᐊᕐᕈᔭᖅᑐᖅᑐᒃᑯᑦᑕᐅᖅ ᐅᔭᕋᒃᑕᕐᕕᖓᓐᓂ ᓱᓕ 

ᐃᓚᐅᖅᓱᖅᓯᒪᔪᒃᓂᒃ ᐃᓚᓯᒪᔪᒃᑯᑦ ᖄᖓᓄᑦ ᐳᒃᑕᓪᓚᖃᑦᑕᖅᑎᑦᓯᒃᑲᐃᖃᑦᑕᕐᓇᔭᕆᓪᓗᑎᒃ, 

ᓴᕕᕋᔭᒃᓴᓄᑦ ᐃᓚᐅᖅᓱᖅᓯᒪᔪᕕᓂᑦ ᐊᒃᑕᕐᕕᖃᕐᓂᐊᕆᓪᓗᑎᒃ ᐊᒻᒪᓗ ᐃᓚᐅᖅᓱᖅᓯᒪᔪᓪᓗ 

ᕿᓂᖅᑐᓂᒃ ᐃᓚᔭᐅᖃᑦᑕᕐᓗᑎᐅᓇᔭᖅᑐᑦ ᐊᒻᒪᓗ 

ᐳᑐᓛᖅᑐᒃᑰᖅᑎᑕᐅᖃᑦᑕᕐᓗᑎᐅᓇᔭᕐᒥᔪᑦ, ᐃᒪᖃᐅᑎᓄᐊᖃᖅᑕᐅᓕᕐᒥᓗᑎᒃ, ᐃᒪᐃᓪᓗ 

ᐃᕐᕈᖅᑑᑎᕕᓂᑦ ᓴᓗᒻᒪᖅᓴᐃᕕᖃᕐᓗᑎᐅᖃᑦᑕᕐᓗᑎᒡᓗ, ᐃᓚᐅᖅᓱᖅᓯᒪᔪᓄᓪᓗ 

ᐃᓚᔭᐅᕕᖃᖃᑦᑕᕐᓂᐊᕐᒥᔪᑦᑕᐅᖅ ᐃᒡᓘᑉ ᐊᓯᐊᓂᒃᑲᓐᓂᖅ ᓯᕐᓗᐊᒃᑲᓐᓂᕐᒥ; 

o ᓴᕕᕋᔭᐃᑦ ᐲᔭᖅᑕᐅᕙᓪᓕᐊᔪᑦ ᓯᕐᓗᐊᖃᕐᓂᐊᕐᒥᔪᑦᑕᐅᖅ ᑕᒪᒃᑯᓄᙵ ᑲᓐᓅᔭᓄᑦ, 

ᖁᓯᖅᑐᒐᒃᓴᓄᑦ ᔨᖕᒃᑕᒐᐅᔪᓄᓪᓗ; 

o ᑕᒪᒃᑯᐊ ᓴᕕᕋᔭᒃᓴᖅᑕᖃᐅᙱᓐᓂᑯᐃᑦ ᑐᖅᑯᐃᕕᖃᕐᓂᐊᕆᓪᓗᑎᒃ ᓄᓇᐃᓪᓗ 

ᐲᔭᖅᑕᐅᖃᓯᐅᔾᔭᐅᖃᑦᑕᕐᓂᑯᐃᓪᓗ ᓄᓇᐅᑉ ᖃᓂ ᐸᓂᖅᓯᖅᑕᐅᖃᑦᑕᕐᓗᑎᒃ ᐊᐃᓵᒃ 

ᑕᓯᕕᓂᐊᑕ ᐃᓚᖓᓐᓂ; 

o ᑕᒪᒃᑯᐊ ᓴᕕᕋᔭᒃᓴᖅᑕᖃᐅᙱᓐᓂᑯᐃᑦ ᓯᕐᓗᐊᕐᒥᑎᑕᐅᔪᑦ ᓄᓇᐅᑉ ᖄᖏᓐᓇᖓᓐᓂ 

ᓂᒡᓕᓇᖅᑐᒃᑯᕕᖕᒦᑎᑕᐅᖃᑦᑕᕋᔭᖅᑐᑦ (ᐸᓂᖅᓰᕕᖕᒥ)ᐊᐃᓵᒃ ᑕᓯᕕᓂᐊᑕ ᐃᓚᖓᓐᓂ 

ᓂᒡᓕᓇᖅᑐᖅᓯᐅᕐᕕᖕᒦᑎᑕᐅᖃᑦᑕᕐᓗᑎᒃ ᐅᔭᕋᒃᑕᕐᕕᒃ ᐅᒃᑯᐊᖅᑕᐅᓯᒪᓕᖅᑳᖅᑎᓪᓗᒍ; 

o ᑕᒪᒃᑯᐊ ᐅᔭᕋᒃᑕᒐᐅᓂᑯᕕᓃᑦ ᐊᒡᔭᖅᑐᖅᑕᐅᖃᑦᑕᕋᔭᖅᑐᑦ ᒍᕋᐃᔅ ᐸᐃᑉ ᑐᓚᒃᑕᕐᕕᐊᓄᑦ 

ᐊᑐᕆᐊᓕᐊᕕᓂᒃᑯᑦ; 

o ᖄᖅᑎᑕᒐᖃᕐᕕᒃ – ᐃᓚᐅᖅᓱᖅᓯᒪᑦ ᖄᖅᑎᑕᒐᒃᓴᐃᑦ ᓴᓇᔭᐅᖃᑦᑕᓛᖅᑐᑦ ᕼᐊᐃ ᓚᐃᒃᒥ 

ᐅᔭᕋᒃᑕᕐᕕᐅᔪᓄᓪᓗ ᐊᒡᔭᖅᑐᖅᑕᐅᖃᑦᑕᕐᓗᑎᐅᓇᔭᖅᑐᑦ; 

o ᓄᓇᐅᑉ ᖄᖓᓂᑦᑐᑦ ᐃᒪᖅᑕᓖᑦ ᐊᓯᐊᒍᖔᖅ ᑯᓕᖅᑎᑕᐅᖃᑦᑕᕈᒪᓛᖅᑐᑦ, 

ᑕᓯᐊᕐᔪᖕᒧᐊᖃᖅᑕᐅᖃᑦᑕᕐᓗᑎᒃ,  ᐃᒪᐃᑦ ᐊᑐᖅᑕᐅᔭᕇᖅᓯᒪᔪᑦ ᓴᓗᒻᒪᖅᓴᐃᕕᖃᕐᓗᓂ, 

ᐃᓄᖕᓄᓪᓗ ᐃᒪᐃᑦ ᐊᑐᖅᑕᐅᖃᑦᑕᓛᖅᑐᑦ ᐊᒻᒪᓗ ᖁᖅᑕᒐᐅᔪᕕᓂᕐᓄᓪᓗ 

ᓴᓗᒻᒪᖅᓴᐃᕕᖃᖃᑦᑕᓚᕐᒥᔪᑦᑕᐅᖅ; 

o ᓴᓇᔨᖏᓐᓄᓪᓗ ᓯᓂᒃᑕᕐᕕᖃᓛᖅᑐᖅ ᐃᓄᒋᐊᒃᑎᒋᓂᖃᕈᓐᓇᖅᑐᒥᑦ 700ᓂᒃ 

800ᓄᓪᓗᑭᐊᖅ; 

o ᐅᔭᕋᒃᑕᕐᕕᖕᒥ ᒪᑯᓂᙵᑦᑕᐅᖅ ᐃᓚᖃᕋᔭᕐᒥᔪᑦᑕᐅᖅ; ᐊᐅᓚᑎᖃᕐᕕᒃ, ᓯᕐᓗᐊᖅ, 

ᓄᓇᒃᑰᔪᓕᕆᕝᕕᒃ, ᑎᑎᕋᕐᕖᑦ ᐸᓃᓐᓇᕆᐊᖃᖅᑐᓄᓪᓗ ᓯᕐᓗᐊᖃᐅᕐᓗᑎᒃ, ᑕᒪᒃᑯᐊᓗ 

ᓴᕕᕋᔭᒃᓴᖅᑕᖃᙱᑦᑐᕕᓂᑦ ᐅᔭᕋᒃᑕᒐᐅᔪᑦ ᐅᔭᕋᒃᑕᕐᕕᐅᑉ ᐊᖅᑯᑎᒃᓴᖏᓐᓄᑦ 

ᐃᓕᐅᖃᖅᑕᐅᖃᑦᑕᓚᕆᓪᓗᑎᒡᓗ; 

o ᐃᑦᓴᓐ ᑕᓯᐊᓂᒃ ᐃᒥᖅᑕᖃᑦᑕᕋᔭᖅᑐᑦ; 

o ᑕᒪᒃᑯᐊ ᐃᒪᐃᑦ ᐊᖅᑐᑕᐅᔭᕇᖅᓯᒪᔪᑦ ᓴᕕᕋᔭᒃᓴᖅᑕᒐᐅᔪᕕᓂᕐᓄᑦ 

ᓴᓗᒻᒪᖅᓴᖅᑕᐅᔭᕇᖅᓯᒪᔪᕕᓃᑦ ᐃᑦᓴᓐ ᑕᓯᐊᓄᑦ ᖁᕕᐅᖃᖅᑕᐅᖃᑦᑕᓛᖅᑐᑦ; 

o ᓄᓇᑕᕐᕕᒃᑕᖃᕐᓗᓂᓗ ᐊᐃᓵᒃ ᑕᓯᕕᓂᐊᑕ ᐃᓚᖓᓐᓂ; 

o ᐅᖅᓱᕐᔪᐊᖃᐅᑎᐸᐅᔭᖃᕐᕕᖃᕐᓗᑎᒡᓘᓇᔭᖅᑐᑦ ᐊᒻᒪᓗ ᑎᖕᒥᔪᓄᓪᓗ 

ᐅᖅᓱᒃᓴᖁᑎᖃᕋᔭᕆᓪᓗᑎᒃᓗ, ᐃᒪᐃᓪᓗᐊᖅᑎᒋᔪᒥᑦ 35 ᒥᓕᐊᓐ ᓖᑕᓂᒃ ᐅᖅᓱᕐᔪᐊᒥᑦ (L) 

ᐊᒻᒪᓗ 100,000 ᓖᑕᓂᒃ ᑎᖕᒥᔪᓄᓪᓗ ᐅᖅᓱᒃᓴᖁᑎᖃᕋᔭᕆᓪᓗᑎᒃᓗ ᐊᕐᕌᒍ ᑕᒪᖅ, 

ᑕᒪᒃᑯᐊ ᑎᖕᒥᔫᖅᓯᐅᑏᑦ ᐅᖅᓱᒃᓴᖏᑦ ᖃᑦᑕᐅᔭᓃᑎᑕᐅᖃᑦᑕᕐᓇᔭᖅᑐᑦ 45 

ᒐᓚᖃᐅᑎᓃᑎᑕᐅᖃᑦᑕᕐᓗᑎᒃ ᐅᔭᕋᒃᑕᕐᕕᖕᒥ, ᒍᕋᐃᔅ ᐸᐃ ᑐᓚᒃᑕᕐᕕᐊᓂᒃ 

ᐊᒡᔭᖅᑐᖅᑕᐅᖃᑦᑕᐃᓐᓇᕋᔭᖅᑐᑦ ᐅᖅᓱᕐᔪᐊᖁᑎᒃᓴᖏᑦ; 

o ᕼᐋᒻ ᓚᐃᒃᒥ ᒥᕝᕕᑐᖃᕐᒥᑦ ᑎᖕᒥᔫᑦ ᒥᖃᑦᑕᕋᔭᖅᑐᑦ ᐅᕝᕙᓘᓐᓃᑦ ᑖᑦᓱᒪ 

ᖃᓂᒋᔮᓂᑦᑐᒧᓪᓘᓐᓃᑦ ᒥᕝᕕᐅᓕᐅᕋᔭᖅᑐᑦ ᐊᒡᔭᖅᑐᐃᕙᓪᓕᐊᓕᖅᐸᑕ 

ᓴᓇᔭᐅᕙᓪᓕᐊᖃᑕᐅᓇᔭᖅᑐᖅ; 

 ᐱᔨᑦᓯᕋᐅᑎᒃᓴᖏᑦ ᐊᒻᒪᓗ ᐃᒡᓗᒃᓴᖁᑎᒃᓴᕆᓚᖅᑕᖏᓪᓗ ᕼᐊᐃ ᓚᐃᒃ ᐅᔭᕋᒃᑕᕐᕕᐊᓂ ᐅᑯᓂᙵ 

ᐃᓚᖃᖅᑐᑦᑕᐅᖅ: 

o ᕼᐊᐃ ᓚᐃᒃᒥ ᐅᔭᕋᒃᑕᒐᐅᓂᑯᕕᓂᕐᓄᑦ ᓯᖁᑦᑎᕆᕝᕕᒃ; 

o ᐅᔭᕋᒃᑕᒐᐅᓂᑯᕕᓂᕐᓄᑦ ᐃᓕᐅᖃᐃᕝᕕᒃ; 

o ᐅᔭᕋᒃᑕᖅᑕᐅᓂᑯᕕᓂᑦ ᓯᖁᑦᑎᖅᑕᐅᖄᖅᑎᓪᓗᒋᑦ ᐊᒡᔭᖅᑐᖅᑕᐅᖃᑦᑕᕐᓇᔭᖅᑐᑦ 

ᐊᑐᕆᐊᓕᐊᒃᑯᑦ ᐊᐃᓵᒃ ᐅᔭᕋᒃᑕᕐᕕᐊᓄᑦ ᓯᖃᓕᖅᑐᖅᑕᐅᔪᓐᓇᓛᕐᒪᑕ; 

o ᑕᒪᒃᑯᐊ ᓴᕕᕋᔭᒃᓴᖅᑕᖃᐅᙱᓐᓂᑯᐃᑦ ᑐᖅᑯᐃᕕᖃᕐᓂᐊᕆᓪᓗᑎᒃ ᓄᓇᐃᓪᓗ 

ᐲᔭᖅᑕᐅᖃᓯᐅᔾᔭᐅᖃᑦᑕᕐᓂᑯᐃᓪᓗ ᓄᓇᐅᑉ ᖃᓂ ᐸᓂᖅᓯᖅᑕᐅᖃᑦᑕᕐᓗᑎᒃ 

ᐱᖓᓐᓇᖓᓐᓂ ᕼᐊᐃ ᓚᐃᒃ; 

o ᖄᖅᑎᑕᒐᖃᕐᕕᒃ – ᐃᓚᐅᖅᓱᖅᓯᒪᑦ ᖄᖅᑎᑕᒐᒃᓴᐃᑦ ᓴᓇᔭᐅᖃᑦᑕᓛᖅᑐᑦ ᕼᐊᐃ ᓚᐃᒃᒥ 

ᐅᔭᕋᒃᑕᕐᕕᐅᔪᓄᓪᓗ ᐊᒡᔭᖅᑐᖅᑕᐅᖃᑦᑕᕐᓗᑎᐅᓇᔭᖅᑐᑦ;  

o ᓄᓇᐅᑉ ᖄᖓᓂᑦᑐᑦ ᐃᒪᖅᑕᓖᑦ ᐊᓯᐊᒍᖔᖅ ᑯᓕᖅᑎᑕᐅᖃᑦᑕᕈᒪᓛᖅᑐᑦ, 

ᑕᓯᐊᕐᔪᖕᒧᐊᖃᖅᑕᐅᖃᑦᑕᕐᓗᑎᒃ,  ᐃᒪᐃᑦ ᐊᑐᖅᑕᐅᔭᕇᖅᓯᒪᔪᑦ ᓴᓗᒻᒪᖅᓴᐃᕕᖃᕐᓗᓂ, 

ᐃᓄᖕᓄᓪᓗ ᐃᒪᐃᑦ ᐊᑐᖅᑕᐅᖃᑦᑕᓛᖅᑐᑦ ᐊᒻᒪᓗ ᖁᖅᑕᒐᐅᔪᕕᓂᕐᓄᓪᓗ 

ᓴᓗᒻᒪᖅᓴᐃᕕᖃᖃᑦᑕᓚᕐᒥᔪᑦᑕᐅᖅ; 

o ᓴᓇᔨᖏᓐᓄᓪᓗ ᓯᓂᒃᑕᕐᕕᖃᓛᖅᑐᖅ ᐃᓄᒋᐊᒃᑎᒋᓂᖃᕈᓐᓇᖅᑐᒥᑦ 200ᓄᑦ 250 

ᓄᓪᓗᑭᐊᖅ; 

o ᐅᔭᕋᒃᑕᕐᕕᖕᒥ ᒪᑯᓂᙵᑦᑕᐅᖅ ᐃᓚᖃᕋᔭᕐᒥᔪᑦᑕᐅᖅ; ᐊᐅᓚᑎᖃᕐᕕᒃ, ᓯᕐᓗᐊᖅ, 

ᓄᓇᒃᑰᔪᓕᕆᕝᕕᒃ, ᑎᑎᕋᕐᕖᑦ ᐸᓃᓐᓇᕆᐊᖃᖅᑐᓄᓪᓗ ᓯᕐᓗᐊᖃᐅᕐᓗᑎᒃ, ᑕᒪᒃᑯᐊᓗ 

ᓴᕕᕋᔭᒃᓴᖅᑕᖃᙱᑦᑐᕕᓂᑦ ᐅᔭᕋᒃᑕᒐᐅᔪᑦ ᐅᔭᕋᒃᑕᕐᕕᐅᑉ ᐊᖅᑯᑎᒃᓴᖏᓐᓄᑦ 

ᐃᓕᐅᖃᖅᑕᐅᖃᑦᑕᓚᕆᓪᓗᑎᒡᓗ; 

o ᐃᒥᖅᑕᖃᑦᑕᕋᔭᖅᑐᑦ; ᑕᖅ 4, 5ᒥᑦ ᐊᒻᒪᓗ 15ᒥᒡᓗ; 

o ᑕᒪᒃᑯᐊ ᐃᒪᐃᑦ ᐊᖅᑐᑕᐅᔭᕇᖅᓯᒪᔪᑦ ᓴᕕᕋᔭᒃᓴᖅᑕᒐᐅᔪᕕᓂᕐᓄᑦ 

ᓴᓗᒻᒪᖅᓴᖅᑕᐅᔭᕇᖅᓯᒪᔪᕕᓃᑦ ᖁᕐᓗᖅᑐᐊᕐᔪᒃᒧᑦ  ᐅᕝᕙᓘᓐᓃᑦ ᕼᐊᐃ ᓚᐃᒃᒧᓪᓘᓐᓃᑦ 

ᖁᕕᐅᖃᖅᑕᐅᖃᑦᑕᓛᖅᑐᑦ, ᖁᖅᑕᐃᓪᓗ ᓴᓗᒻᒪᖅᓴᖅᑕᐅᔭᕇᖅᓯᒪᔪᑦ ᐃᓄᖕᓄᓪᓗ ᐃᒪᐃᑦ 

ᐊᑐᖅᑕᐅᖃᑦᑕᕐᓂᑯᐃᓪᓗ ᖁᕐᓗᖅᑐᐊᕐᔪᒃᒧᑦ ᖁᕕᐅᖃᖅᑕᐅᖃᑦᑕᓛᕆᓪᓗᑎᒡᓗᑦᑕᐅᖅ; 

o ᓄᓇᑕᕐᕕᒃᑕᖃᕐᓗᓂᓗ ᕼᐊᐃ ᓚᐃᒃ ᐃᓚᖓᓐᓂᒃ; 

o ᐅᖅᓱᕐᔪᐊᖃᐅᑎᐸᐅᔭᖃᕐᕕᖃᕐᓗᑎᒡᓘᓇᔭᖅᑐᑦ ᐊᒻᒪᓗ ᑎᖕᒥᔪᓄᓪᓗ 

ᐅᖅᓱᒃᓴᖁᑎᖃᕋᔭᕆᓪᓗᑎᒃᓗ, ᐃᒪᐃᓪᓗᐊᖅᑎᒋᔪᒥᑦ 7 ᒥᓕᐊᓐ ᓖᑕᓂᒃ ᐅᖅᓱᕐᔪᐊᒥᑦ (L) 

ᐊᒻᒪᓗ 50,000 ᓖᑕᓂᒃ ᑎᖕᒥᔪᓄᓪᓗ ᐅᖅᓱᒃᓴᖁᑎᖃᕋᔭᕆᓪᓗᑎᒃᓗ ᐊᕐᕌᒍ ᑕᒪᖅ, 

ᑕᒪᒃᑯᐊ ᑎᖕᒥᔫᖅᓯᐅᑏᑦ ᐅᖅᓱᒃᓴᖏᑦ ᖃᑦᑕᐅᔭᓃᑎᑕᐅᖃᑦᑕᕐᓇᔭᖅᑐᑦ 45 

ᒐᓚᖃᐅᑎᓃᑎᑕᐅᖃᑦᑕᕐᓗᑎᒃ ᐅᔭᕋᒃᑕᕐᕕᖕᒥ, ᒍᕋᐃᔅ ᐸᐃ ᑐᓚᒃᑕᕐᕕᐊᓂᒃ 

ᐊᒡᔭᖅᑐᖅᑕᐅᖃᑦᑕᐃᓐᓇᕋᔭᖅᑐᑦ ᐅᖅᓱᕐᔪᐊᖁᑎᒃᓴᖏᑦ; 

o ᓵᓐᑦ ᓚᐃᒃᒥ ᒥᕝᕕᑐᖃᕐᒥᑦ ᑎᖕᒥᔫᑦ ᒥᖃᑦᑕᕋᔭᖅᑐᑦ ᐅᕝᕙᓘᓐᓃᑦ ᕼᐊᐃ ᓚᐃᒃᓘᓐᓃᑦ 

ᖃᓂᒋᔮᓂᑦᑐᒧᓪᓘᓐᓃᑦ ᒥᕝᕕᐅᓕᐅᕋᔭᖅᑐᑦ ᐊᒡᔭᖅᑐᐃᕙᓪᓕᐊᓕᖅᐸᑕ 

ᓴᓇᔭᐅᕙᓪᓕᐊᖃᑕᐅᓇᔭᖅᑐᖅ; 

 ᐱᔨᑦᓯᕋᐅᑎᒃᓴᖏᑦ ᐊᒻᒪᓗ ᐃᒡᓗᒃᓴᖁᑎᒃᓴᕆᓚᖅᑕᖏᓪᓗ ᒍᕋᐃᔅ ᐸᐃᒥ ᑕᕆᐅᒦᑦᑐᖅ ᐅᑯᓂᙵ 

ᐃᓚᖃᖅᑐᑦᑕᐅᖅ: 

o ᓂᐅᕋᐃᕕᓕᐅᕈᒪᔪᑦ ᐅᓯᓕᖅᑐᐃᕕᓕᐅᕈᒪᔪᑦ ᑐᓚᒃᑕᕐᕕᓕᐅᕈᒪᓪᓗᑎᒡᓗ 

ᐅᖁᒪᐃᓐᓂᖃᖅᑎᒋᔪᒥᑦ  50,000 deadweight ᑕᓂᔾᒥᑦ (DWT) ᐅᖁᒪᐃᑦᑑᑎᓂᒃ 

ᐅᒥᐊᕐᔪᐊᓄᐊᖃᖅᑕᐅᖃᑦᑕᕈᓐᓇᕋᔭᖅᑐᓂᒃ ᐃᓕᐅᖃᐃᕕᐅᖃᑦᑕᕈᓐᓇᕐᓂᐊᖅᑐᒥᑦ; 

o ᓴᕕᕋᔭᒃᓴᖅᑕᒐᐅᔪᓄᑦ ᑕᒪᒃᑯᓄᙵ ᑲᓐᓅᔭᓄᑦ, ᑯᓯᖅᑐᒐᒃᓴᓄᓪᓗ ᔨᖕᒃᑕᒐᐅᔪᕕᓂᕐᓄᓪᓗ 

ᓯᕐᓗᐊᓕᐅᕈᒪᔪᑦ ᑕᖅᑭᓂᒃ ᖁᓕᓂᒃ 10 ᓯᕐᓗᐊᖑᖃᑦᑕᕈᓐᓇᕐᓂᐊᖅᑐᒥᒃ; 

o ᐅᖅᓱᕐᔪᐊᖃᐅᑎᒃᓴᓕᐅᕈᒪᔪᑦ ᐃᒪᖃᖅᑎᒋᔪᓐᓇᖅᑐᓂᒃ ᐃᒻᒪᖄ 50 ᒥᓕᐊᓐ ᓖᑕᓂᒃ 

ᐅᖅᓱᕐᔪᐊᓂᒡᓗ ᐊᒡᔭᖅᑐᐃᔪᒻᒦᖅᑐᑦ ᓄᓇᒃᑰᔪᑎᐸᐅᔭᒃᑯᑦ ᐊᐃᓵᒃᒧᑦ ᕼᐊᐃ ᓚᐃᒃᓗ 

ᐅᔭᕋᒃᑕᕐᕕᖏᓐᓄᑦ; 

o ᖄᖅᑎᑕᒐᖃᕐᕕᖃᕋᔭᖅᑐᖅ ᖄᖅᑎᑕᒐᕐᓄᓪᓗ ᐃᓚᐅᖅᓱᒐᒃᓴᓄᓪᓗ ᓯᕐᓗᐊᖃᕋᔭᖅᑐᖅ; 

o ᐃᒥᖅᑕᒃᕕᖃᕋᔭᖅᑐᑦ ᑕᒪᒃᑯᐊᓗ ᑕᕆᐅᒥᑦ ᐃᒥᖅᑕᒐᐅᖃᑦᑕᕐᓂᐊᖅᑐᓄᑦ 

ᑕᕆᐅᖏᔭᕐᕕᖃᕐᓗᑎᒡᓗ, ᑕᓯᐊᕐᔪᓕᐅᕐᓂᐊᖅᓱᑎᒡᓗ ᐃᒪᖃᕐᕕᐅᖃᑦᑕᕐᓂᐊᖅᑐᒥᑦ, 

ᐊᒃᑕᕐᕕᖃᕐᓗᑎᒡᓗ ᖁᖅᑕᓄᓪᓗ ᓴᓗᒻᒪᖅᓴᐃᕕᖃᕐᓗᑎᒡᓗ; 

o ᓴᓇᔨᖏᓐᓄᓪᓗ ᓯᓂᒃᑕᕐᕕᖃᓛᖅᑐᖅ ᐃᓄᒋᐊᒃᑎᒋᓂᖃᕈᓐᓇᖅᑐᒥᑦ 25ᓂᒃ-40ᓄᓪᓘᓐᓃᑦ; 

o ᑐᓚᒃᑕᕐᕕᖃᕐᕕᒃᑕᐅᖅ ᒪᑯᓂᙵ ᐊᓯᖏᓐᓂᒃ ᐃᓚᖃᕐᓇᔭᕐᒥᔪᖅᑕᐅᖅ; ᐊᐅᓚᑎᖃᕐᕕᒃ, 

ᐊᐅᓚᑦᓯᕕᒃᓴᖅ ᑎᑎᕋᕐᕕᖃᐅᕐᓗᓂᓗ, ᓱᕐᓗᐊᖅ ᐃᓕᐅᖃᐃᕕᒃᓴᖃᐅᕐᓗᓂᓗ, ᑭᓴᕐᕕᒃ 

ᐅᒥᐊᕐᔪᐊᓄᓪᓗ ᐅᓯᓕᖅᑐᐃᕕᖃᕐᓗᓂᓘᓇᔭᖅᓱᓂᓗ; 

o ᖁᖅᑕᑦ ᓴᓗᒻᒪᖅᓴᖅᑕᐅᖃᑦᑕᕐᓂᑯᐃᑦ ᐃᒪᐃᓪᓗ ᐊᑐᖅᑕᐅᔭᕇᖅᓯᒪᔪᓪᓗ ᑕᕆᐅᒧᑦ 

ᑯᕕᐅᕋᖅᑕᐅᖃᑦᑕᕋᔭᖅᑐᑦ; 

o ᒍᕋᐃᔅ ᐸᐃᒥ ᒥᕝᕕᒃ ᒥᑦᑕᕐᕕᓕᐅᕈᒪᔪᑦ ᐅᔭᕋᒃᑕᕐᕕᓕᐅᕐᓂᐊᓵᖅᑎᓪᓗᒋᑦ; 

 ᐃᑯᐊᓚᑦᓯᕕᒃᓴᓕᐅᕋᔭᖅᑐᑦ ᐊᐃᓵᒃᒥ, ᕼᐊᐃ ᓚᐃᒃᒥ ᐊᒻᓐᒪᓗ ᒍᕋᐃᔅ ᐸᐃᒥᓗ 

ᐃᑯᐊᓚᑕᐅᔪᓐᓇᖅᑐᓄᑦ ᐃᑯᐊᓚᑦᓯᕕᒃᓴᓂᒃ ᑐᓚᒃᑕᕐᕕᖕᒦᖔᖅᑐᓂᒡᓗ  ᐃᑯᐊᓚᒍᓐᓇᖅᑐᓂᒃ, 

ᐊᒃᑕᑰᓂᒃ ᐊᒻᒪᓗ ᐅᖅᓱᕐᔪᐊᖏᓐᓇᕐᓂᒡᓗ; 

 ᓯᕐᓗᐊᕐᒦᒋᐊᓕᖕᓂᒃ ᑐᖅᑯᖅᑕᐅᓯᒪᔭᕆᐊᖃᖅᑐᓂᒡᓗ ᐃᓚᐅᖅᓱᖅᓯᒪᔪᓂᒃ ᐊᑦᑕᓇᖅᑐᖅᑕᓖᓪᓗ 

ᐊᒡᔭᖅᑐᐃᖃᑦᑕᕐᓂᖅ; 

 ᐅᑭᐅᑉ ᐃᓚᖓᓐᓂ ᐅᑭᐅᒃᑯᑦ ᐊᖅᑯᓯᐊᕕᕐᒥᑦ ᐃᖏᕐᕋᕕᐅᑲᐃᓐᓇᖃᑦᑕᕋᔭᖅᑐᖅ ᐊᐃᓵᒃ 

ᐅᔭᕋᒃᑕᕐᕕᐊᓂᒃ ᑎᐱᑦ ᑕᓯᕐᔪᐊᒃᑰᖓᔪᒃᑰᖓᔪᖕᓂᒃ ᓯᑯᓯᒪᓕᕌᖓᑦ ᑕᒃᑯᐊᒃ ᑕᓰᒃ ᓗᐱᓐ ᔨᐅᕆᑰᓪᓗ 

ᖃᓂᒋᔮᒍᑦ ᐅᔭᕋᒃᑕᕐᕕᓕᐅᕐᓂᐅᓴᓕᖅᐸᑕ ᐊᒡᔭᖅᑑᑎᐸᐅᔭᓄᑦ ᓄᓇᒃᑰᔫᒃᑯᑦ ᔭᓗᓇᐃᒥᑦ 

ᖃᖓᑐᐃᓐᓇᒃᑯᑦ ᐊᖅᑯᓯᐊᖑᖅᓯᐊᕆᓗᒍ; 

 ᐊᖁᑕᐅᑲᐃᒻᓐᓇᖃᑦᑕᓛᖅᑐᒥᑦ ᐅᑭᐅᒃᑯᑦ ᐊᑐᑲᐃᓐᓇᖃᑦᑕᓛᕐᒥᔪᑦ ᕼᐊᐃ ᓚᐃᒃ ᐅᔭᕋᒃᑕᕐᕕᐊᓂᒃ 

ᒍᕋᐃᔅ ᐸᐃᒨᖓᔪᒥᑦ ᕼᐊᐃ ᓚᐃᒃᒥ ᐅᔭᕋᒃᑕᕐᕕᓕᐅᕐᓂᐅᓴᓕᖅᐸᑕ ᓴᓇᔭᐅᔪᒃᓴᓂᒃ ᓴᓇᕐᕈᑎᒃᓴᓂᒡᓗ 

ᐊᒡᔭᖅᑐᐃᓕᖅᐸᑕ ᖃᖓᑐᐃᓐᓇᕐᓗ ᐃᖏᕐᕋᕕᐅᖃᑦᑕᕈᓐᓇᓛᖅᑐᒥᑦ ᐊᖅᑯᓯᐅᓕᖅᐸᑕᓗ 

ᐊᕙᒻᒧᒃᑕᕐᕕᐅᖃᑦᑕᕋᔭᖅᑐᒃᓴᓕᐅᓕᖅᐸᑕᓗ;  

 ᐅᔭᕋᒃᑕᕐᕕᐅᑉ ᐊᖅᑯᑎᒃᓴᖏᓐᓂᒃ ᓴᓇᔭᐅᓇᔭᖅᑐᑦ ᐊᑐᓂ ᐅᔭᕋᒃᑕᕐᕕᐅᔪᓅᖓᔪᓐᓇᓕᓛᕐᒪᑕ 

ᑐᐊᐸᒃᑕᕐᓗᑎᒃ ᓴᕕᕋᔭᒃᓴᖅᑕᖃᐅᖏᑦᑐᓂᒡᓗ ᐅᔭᕋᒃᑕᒐᐅᔪᕕᓂᕐᓄᑦ ᐊᖅᑯᓯᐅᖃᑦᑕᕐᓗᑎᒃ; 

 ᖃᖓᑐᐃᓐᓇᒃᑯᑦ ᐅᑭᐅᒃᑯᑦ ᐊᐅᔭᒃᑯᓪᓗ ᐊᖅᑯᓯᐅᕋᔭᖅᑐᑦ ᐅᖓᓯᖕᓂᖃᖅᑎᒋᔪᒥᑦ ᐃᒻᒪᖄ 350 

ᑭᓚᒥᑕᒥᑦ ᐊᐃᓴᒃᒨᖓᓇᔭᖅᑐᖅ ᕼᐊᐃ ᓚᐃᒃᒨᖓᓗᓂᓗ ᐊᒻᒪᓗ ᒍᕋᐃᔅ ᐸᐃᒧᖓᓗᓂᓗ ᐃᓚᖓ.  

ᐊᖅᑯᓯᐅᖅᑎᓪᓗᒋᑦ ᑕᐃᒪᑦᑕᐅᖅ ᐃᒻᒪᖄ 60ᓂᒃ ᓇᐃᓐᓂᖅᓴᓂᒃ ᐊᑕᐅᓰᓐᓇᕐᒧᑦ 

ᐃᖏᕐᕋᕕᐅᖃᑦᑕᕈᓐᓇᕐᓂᐊᖅᑐᓂᒃ 9 ᒦᑕᓂᒃ ᐃᑭᖅᑐᓂᖃᕋᔭᖅᑐᑦ ᐃᑳᖅᑕᕐᕕᓕᐅᕋᔭᖅᑐᑦ, ᖁᓕᓂᒃ 

10 ᐊᒥᓱᓂᒃ ᓇᑉᐸᖅᑯᑎᖃᖅᑐᓂᒃ ᐃᑳᖅᑕᕐᕕᓕᐅᕐᓗᑎᒡᓗ ᐊᒻᒪᓗ ᐊᕙᑎᑦ ᓯᑕᒪᓂᒃ 80 

ᓴᕕᕋᔭᒃᓴᓂᒃ ᑰᒡᕕᓕᐅᕐᓗᑎᒃ ᖄᖏᑦ ᐅᔭᕋᓕᖅᑐᖅᑕᐅᓇᔭᖅᑐᑦ; 

 ᑐᐊᐸᒃᑕᕐᕕᒃᓴᓕᐅᕐᓂᐊᖅᑐᑦ ᑐᐊᐸᒃᑕᖃᑦᑕᕐᓗᑎᒡᓗ ᐊᑐᕆᐊᒃᓴᐅᑉ ᓴᓂᕋᑯᑖᖓᑦᑎᒍᑦ; 

 ᐅᒥᐊᕐᔪᐊᒃᑯᑦ ᐅᖅᓱᒃᓴᖁᑎᒃᓴᖏᑦ ᐊᒡᔭᖅᑐᖅᑕᐅᖃᑦᑕᕋᔭᖅᑐᑦ, ᐅᔭᕋᒃᑕᒐᐅᓂᑯᕕᓃᓪᓗ 

ᓱᓇᒃᑯᑖᒃᓴᖏᓪᓗ ᑕᕆᐅᖅ ᓯᑯᐃᖅᓯᒪᓕᕌᖓᑦ ᐅᑭᐅᖅᑕᖅᑑᑉ ᐱᖓᓐᓇᖓᒍᑦ ᑲᓇᖕᓇᖓᑦᑎᒍᓪᓗ  

16-ᑕᖃᑦᑕᕐᓗᑎᒃ ᐅᔭᕋᒃᑕᓪᓚᕆᓕᖅᑎᓪᓗᒋᑦ (ᑕᓪᓕᒪᐅᖃᑦᑕᕋᔭᖅᑐᑦ  5 ᐅᒥᐊᕐᔪᐊᑦ 

ᐅᔭᕋᒃᑕᓪᓚᕆᓕᖅᑎᓪᓗᒋᑦ).  ᓯᑯᓯᐅᑎᓂᒃ ᐊᑐᖃᑦᑕᓛᕐᓂᕐᒥᑦ ᐸᕐᓇᐅᑎᖃᙱᑦᑐᑦ ᐊᐅᓚᓐᓂᒃᑯᑦ; 

ᐊᒻᒪᓗ 

 ᐃᑐᑦᑎᕆᓂᖅ ᐅᑎᖅᑎᕆᓂᕐᓗ ᓄᓇᒥᑦ.  

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  MMG -ᑯᓐᓂᒃ ᑐᓴᐅᒪᖁᔨᕗᑦ ᑐᒃᓯᕋᐅᑎᖓᓐᓂ 

ᑎᑎᕋᖅᓯᒪᔪᖅᑕᖃᕐᓂᖓᓐᓂᒃ ᒫᓐᓇ ᐅᓇ ᐱᓕᕆᐊᕆᔪᒪᔭᖓ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   

ᕿᒥᕐᕈᔭᐅᓕᖅᑐᖅ ᐊᐃᓵᒃᒥ ᑐᒃᓯᕋᐅᑎᒃᑯᑦ ᐱᓕᕆᐊᕆᕝᕕᒋᔪᒪᔭᖓ ᑲᑎᒪᔨᓄᑦ 

ᐃᓱᒪᒃᓴᖅᓯᐅᕈᑕᐅᑐᐃᓐᓇᕆᐊᖃᕐᓂᐊᕐᓂᖓᓐᓂᒃ ᐃᒫᒃ ᖃᐅᔨᓴᕈᑕᐅᖃᕆᐊᖃᕋᔭᕐᓂᖓᓐᓂᒃ ᓄᓇᕘᒥ 

ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ (NLCA) ᐃᓚᖓ  12.5 ᒪᓕᒡᓗᒍ.  

ᐊᒻᒪᓗᑦᑕᐅᖅ ᓱᓕ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑐᓴᐅᒪᖁᔨᖕᒥᔪᑦᑕᐅᖅ MMGᑯᑦ ᑕᐃᑉ ᐊᐃᒥᑦ 

A-ᒥᑦ ᐃᒪᕐᒥᑦ ᐊᑐᕐᓂᐊᕐᓂᕐᒥᑦ ᓚᐃᓴᑖᕈᑎᒃᓴᒥᑦ ᑐᒃᓯᖅᑑᑎᒥᓂᒃ ᑐᓂᓯᓯᒪᓕᕐᓂᖏᓐᓂᒃ ᑕᒪᒃᑮᖕᓄᑦ 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᓐᓄᓪᓗ  (NWB) 

ᐊᑕᐅᑦᓯᒃᑯᑦ ᑲᑐᔾᔨᖃᑎᒌᒡᓗᑎᒃ ᐱᓕᕆᐊᖃᑎᒌᖕᓂᐊᕐᑐᑦ NIRB-NWBᑕᒪᑐᒥᙵ, ᐱᓕᕆᐊᕆᔭᐅᔪᒪᔪᖅ 

ᖃᐅᔨᓴᕈᑕᐅᓂᐊᕐᓂᖅᐸᑦ. 

MMG-ᑯᑦᑕᐅᖅ  ᐅᖃᖅᓯᒪᖕᒥᔪᑦᑕᐅᖅ ᑐᒃᓯᕋᐅᑎᖓᑦᑎᒍᒡᒎᖅ ᑐᒃᓯᖅᑑᓛᕐᒥᔪᑦᑕᐅᕉᖅ ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕈᑎᖃᓛᖁᔨᙱᓐᓂᕐᒥᑦ   ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ (NLCA) 

ᐃᓚᖓ   12.10.2(b) ᒪᓕᒡᓗᒍ, ᑕᒪᒃᑯᐊ ᑲᔪᓯᑎᑕᐅᔪᓐᓇᓛᖁᓪᓗᒋᑦ ᐃᓚᐃᓐᓇᕋᓗᐊᖏᑦ 

ᐱᓕᕆᐊᕆᔪᒪᓛᖅᑕᖏᑦ ᖃᐅᔨᓴᕈᑕᐅᔭᕆᐊᖃᕐᓂᐊᓵᑐᐃᓐᓇᕐᓂᖏᓐᓂ ᓯᕗᓂᒃᓴᒥ  ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  MMG-ᑯᑦ ᐱᓕᕆᐊᖃᕈᒪᔾᔪᑎᖓ ᑐᒃᓯᕋᐅᑎᖓᑦᑎᒍᑦ ᐆᒃᑑᑎᒋᓗᒋᑦ  ᒪᑯᐊ 

ᐊᒡᔭᖅᑐᐃᓂᖅ ᐱᖁᑎᓂᒃ ᐊᖏᔫᑎᓂᒃ ᐱᖁᑎᒃᓴᖏᓐᓂᒡᓗ,  ᐋᖅᑭᒃᓱᐃᒋᐊᒃᑲᓐᓂᕆᐊᖃᕐᓂᖅ ᐊᒻᒪᓗ 

ᐱᕙᓪᓕᐊᑎᑦᓯᔭᕆᐊᖃᓕᕈᑎᒡᓗ ᐱᓕᕆᕝᕕᒋᓇᔭᖅᑕᖏᓐᓂᒃ, ᐊᒻᒪᓗ ᐃᓚᖏᓐᓂᒃ 

ᐊᖅᑯᓯᐅᕆᐊᖃᓕᕐᓂᕈᑎᒃ ᐱᓕᕆᐊᕆᓇᔭᖅᑕᖓᓐᓄᑦ ᐊᒃᑐᐊᔪᑦ ᐃᓚᖃᓯᐅᔾᔭᐅᑐᐃᓐᓇᕆᐊᖃᓛᖅᑐᒡᒎᖅ 

ᓯᕗᓂᒃᓴᒥ ᑲᔪᓯᑎᑕᐅᔪᓐᓇᕋᔭᖅᑐᓄᑦ ᑐᒃᓯᕋᐅᑎᒃᑯᑦ ᐱᓕᕆᐊᕆᔪᒪᔭᖏᑦ. 

ᑕᒪᕐᒥᒃ ᑎᑎᕋᖅᑕᐅᓯᒪᔪᐃᓐᓇᐃᑦ ᐱᔭᐅᓯᒪᓕᖅᑐᑦ ᐅᓇ ᐱᓕᕆᐊᖃᕈᒪᓂᕐᒥᑦ ᑐᒃᓯᕋᐅᑎᒃᑯᑦ 

ᐅᖃᓕᒫᖅᑕᐅᔪᓐᓇᖅᑐᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐃᓄᖕᓄᑦ ᖃᕆᑕᐅᔭᖅᑎᒍᑦ 

ᑐᓴᕆᐊᕐᕕᐅᔪᓐᓇᐅᑎᖓᓐᓂ ᐅᕙᓂ ᑐᕌᒍᑎᒦᑦᑐᑦ http://ftp.nirb.ca/01-

SCREENINGS/ACTIVE%20SCREENINGS/12MN043-MMG-%20Izok%20Corridor/ 

ᐃᓚᖃᓯᐅᑎᓗᒋᑦ: 

 ᑐᒃᓯᖅᑑᑎᖓᓐᓄᑦ ᑎᑎᖃᖅ 

 ᐊᐃᓵᒃᒥ ᑐᒃᓯᕋᐅᑎᒃᑯᑦ ᐱᓕᕆᐊᕆᔪᒪᓂᕋᖅᑕᖓ – ᓯᕗᓪᓕᖅᐸᒦᑦᑐᖅ ᐅᖃᓕᒫᒐᕐᒥ 1 

 ᐊᐃᓵᒃᒥ ᑐᒃᓯᕋᐅᑎᒃᑯᑦ ᐱᓕᕆᐊᕆᔪᒪᓂᕋᖅᑕᖓ – ᑐᒡᓕᐊᓃᑦᑐᖅ ᐅᖃᓕᒫᒐᕐᒥᑦᑐᖅ 2: ᐃᓱᖓᓂ 

o ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   ᐃᓚᖓ 1 ᓇᐃᒡᓕᒋᐊᖅᓯᒪᔪᖅ ᑐᒃᓯᖅᑑᑎᖓ 

ᑕᑕᑎᖅᑕᕕᓂᖅ ᖃᓪᓗᓈᑎᑐᑦ, ᐃᓄᒃᑎᑐᑦ ᐃᓄᐃᓐᓇᖅᑎᑐᓪᓗ 

o ᑐᒃᓯᕋᐅᑎᒃᑯᑦ ᐱᓕᕆᐊᕆᔪᒪᓂᕋᖅᑕᖓ ᓇᐃᒡᓕᒋᐊᖅᓯᒪᔪᖅ ᖃᓪᓗᓈᑎᑐᑦ, ᐃᓄᒃᑎᑐᑦ 

ᐃᓄᐃᓐᓇᖅᑎᑐᓪᓗ 

o ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐃᓚᖓ 2 ᐱᓕᕆᐊᕆᔪᒪᓂᐊᖅᑕᖏᓐᓄᑦ 

ᑐᓴᕆᐊᖅᑕᐅᒋᐊᒃᑲᓐᓂᕈᒪᔾᔪᑏᑦ 

o ᑎᑎᖅᑐᒐᖅᓯᒪᔪᑦ 

o ᐊᔾᔨᓕᐅᕈᒻᒧᑦ ᐊᔾᔩᑦ 

http://ftp.nirb.ca/01-SCREENINGS/ACTIVE%20SCREENINGS/12MN043-MMG-%20Izok%20Corridor/
http://ftp.nirb.ca/01-SCREENINGS/ACTIVE%20SCREENINGS/12MN043-MMG-%20Izok%20Corridor/

o ᑕᐃᑉ ᐊᐃᒥᑦ A-ᒥᑦ ᐃᒪᕐᒥᑦ ᐊᑐᕐᓂᐊᕐᓂᕐᒥᑦ ᓚᐃᓴᑖᖅᑎᑕᐅᔪᒪᔪᑦ 

o ᐃᓄᓕᕆᔨᑐᖃᒃᑯᓐᓄᑦ ᒍᕋᐃᔅ ᐸᐃᒥ ᓄᓇᖁᑎᖓᓐᓂ ᐱᓕᕆᐊᖃᕈᒪᓂᕋᕈᑦ 

o ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐃᓄᐃᑦ ᓄᓇᖁᑎᖓᓐᓂ  ᐱᓕᕆᐊᖃᕈᒪᓂᕋᕈᑦ 

o ᐃᒪᕐᒥᐅᑕᓕᕆᔨᒃᑯᓐᓄᑦ ᐃᖃᓗᒃᑕᖃᐅᖅᑐᓂ ᐱᓕᕆᐊᖃᕈᒪᓂᕋᕈᑦ 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᕿᒥᕈᔭᐅᖁᔭᖓ  

 ᐃᒪᕐᒥᐅᑕᓕᕆᔨᒃᑯᓐᓄᑦ ᕿᒥᕈᔭᐅᖁᔭᖓ  

 ᓄᓇᕗᒥ ᐸᑉᓇᐃᔨᓄᑦ ᐃᓱᒪᒃᓴᖅᓯᐅᕈᑎᕕᓂᖓ 

ᐃᓛᒃᑯᑦ    12, ᐃᓚᖓ 4 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ (NLCA) ᒪᓕᒡᓗᒍ, ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᓂᐊᓯᔪᖅ ᐅᓇ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ.  ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᑐᒃᓯᕋᕈᓐᓇᖃᑦᑕᕐᓂᐊᖅᑐᑦ ᖃᖓᑐᐃᓐᓇᖅ 

ᐱᓕᕆᐊᕆᔭᐅᕙᓪᓕᐊᑎᓪᓗᒍ.  ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᕿᒥᕐᕈᔭᒥᓄᑦ ᑐᓴᒐᒃᓴᐅᑎᒃᓴᓂᒃ 

ᐊᔾᔨᖏᓐᓂᒃ ᑐᓂᓯᓂᐊᖅᐳᑦ ᖃᕆᑕᐅᔭᕐᒧᐊᖅᑎᕆᓗᑎᒡᓗ ᐃᓄᖕᓄᑦ ᐊᑐᐃᓐᓇᓚᐅᔪᓐᓇᖃᑦᑕᕐᓂᐊᕐᒪᑕ. 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐅᒪ ᑎᑎᖃᐅᑉ ᐊᔾᔨᐊᓂᒃ ᑐᓂᓯᓂᐊᖅᑐᑦ ᑎᒥᒋᔭᐅᔪᓄᑦ 

ᕼᐊᒪᓚᓄᓪᓗ ᐆᒧᙵ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᓪᓗ MMG-ᑯᑦ  ᑐᒃᓯᕋᐅᑎᒃᑯᑦ 

ᐱᓕᕆᐊᕆᔪᒪᔭᖓᓐᓂᒃ, ᑎᒥᒋᔭᐅᔪᓄᑦ ᐅᖃᓕᒫᕈᓐᓇᖅᓂᐊᖅᑐᑦ ᐊᑐᐃᓐᓇᐅᓂᐊᖅᑐᖅ ᐃᓄᖕᓄᑦ 

ᐅᖃᓕᒫᕐᕕᐅᔪᓐᓇᖃᐅᑎᖃᕐᕕᖓᓐᓂ ᖃᕆᑕᐅᔭᒦᑦᑐᒃᑯᑦ ᑐᕌᕈᑎᖓ ᖁᓛᓂ ᑎᑎᕋᖅᓯᒪᔪᖅ 

ᐅᖃᐅᓯᒃᓴᖃᕐᓂᕈᑎᒡᓗ ᑐᕋᐃᓐᓇᖅ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᖃᒪᔪᓐᓇᕐᓂᐊᖅᑐᑦ ᐅᓇ 

ᑭᒡᓕᓕᑦᓯᐊᕆᓗᒍ ᐅᓪᓗᖓ ᓅᕕᒻᒥᕆ 30, 2012.  ᑐᓴᐅᒪᓂᐊᖅᑯᓯ  ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ  ᑐᓴᐅᒪᖃᑕᐅᔪᐃᓐᓇᕆᐊᐊᖃᖅᑐᓄᑦ ᑖᑦᓱᒥᙵ ᑐᓂᐅᕋᐃᓚᖓᒋᐊᖏᓐᓂᒃ ᐅᒥᐊᕐᔪᐊᒃᑯᑦ 

ᐊᒡᔭᖅᑐᐃᔪᒪᓂᖓᓐᓅᖓᔪᓂᒃ ᐊᒻᒪᓗ ᓄᓇᕘᑉ ᓄᓇᑦᓯᐊᓪᓗ ᑭᒡᓕᖃᕐᕕᖏᓐᓃᓂᐅᓴᓂᖓᓄᓪᓗ 

ᐱᓕᕆᐊᕆᔭᐅᔪᒪᔪᖅ. 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᒥᒋᔭᐅᔪᓄᑦ ᐅᖃᕈᒪᕗᑦ ᐅᑯᓄᖔᖓᔪᓄᑦ 

ᐅᖃᐅᓯᖃᖃᑦᑕᖁᓪᓗᒋᑦ: 

 ᐱᓕᕆᐊᕆᔭᐅᔪᒪᔪᖅ ᐃᓄᖕᓄᑦ ᐃᓱᒫᓗᑕᐅᓪᓚᕆᖕᓂᐊᖅᑰᔨᒃᐸᑦ; ᐊᒻᒪ ᐄᖑᓂᐊᖂᔨᒃᐸᑦ, ᓱᖕᒪᑦ; 

 ᐱᓕᕆᐊᕆᔭᐅᔪᒪᔪᖅi ᐊᕙᑎᒥᐅᑕᓃᑦᑐᓂᒃ ᐊᒃᑐᐃᓂᖃᓪᓚᕆᖕᓂᐊᖂᔨᒃᐸᑦ ᐃᓄᖕᓂᒡᓗ 

ᐱᕙᓪᓕᐊᔾᔪᑕᐅᔪᓂᒡᓗ ; ᐊᒻᒪ ᐄᖑᓂᐊᖂᔨᒃᐸᑦ, ᓱᖕᒪᑦ; 

 ᐱᓕᕆᐊᕆᔭᐅᔪᒪᔪᖅ ᐊᒃᑐᐃᓂᖃᕐᓂᕆᓂᐊᖅᑕᖏᑦ ᓇᓗᓇᖏᑉᐸᒌᖅᐸᑕ ᐊᒻᒪᓗ 

ᐊᑦᑕᓇᕇᒃᑯᑎᒃᓴᖃᕈᓐᓇᕐᓂᐊᕐᓂᖓᓄᓪᓗ ᓄᑖᑦ ᐊᑐᖅᑕᐅᖃᑦᑕᖅᑐᒃᑯᑦ 

ᐊᑦᑕᓇᕇᒃᑯᓯᖅᑐᖅᑕᐅᓗᑎᒃ, (ᐊᑐᐃᓐᓇᐅᑎᑦᓯᔪᓐᓇᕈᕕᑦ ᖃᓄᐃᑦᑐᓂᒃ 

ᐊᑦᑕᓇᕇᒃᑯᓯᖅᑐᖅᑕᐅᔪᓐᓇᕋᔭᖅᑲ); ᐊᒻᒪᓗ,  

 ᑎᒥᒋᔭᐅᔪᒧᑦ ᐱᒻᒪᕆᐅᓇᓱᒋᔭᐅᔪᑦ ᐅᒨᖓ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᒧᖓᔪᒥᑦ. 

 

ᐅᖃᐅᓯᕆᔪᒪᔭᑎᑦ ᐅᖃᐅᓯᕆᔪᓐᓇᖅᑕᑎᑦ  ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᕘᓇ   

info@nirb.ca ᓱᑲᔪᒃᑯᓪᓘᓐᓃᑦ (867) 983-2594. 

ᐊᐱᖅᑯᑎᒃᓴᖃᕈᑦᓯ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᓐᓂᕈᑦᓯᓘᓐᓃᑦ, ᖃᐅᔨᒋᐊᕐᕕᒋᔪᓐᓇᖅᑕᐃᑦ ᓱᕕᐊ ᒍᕋᓐᓯᓄ, 

ᐊᕙᑎᓕᕆᓂᕐᒨᓕᖓᔪᓄᑦ ᖃᐅᔨᒪᔨ, ᐅᕗᖓ (867) 793-4633 ᐅᕝᕙᓘᓐᓃᑦ sgranchinho@nirb.ca 

ᐅᕝᕙᓘᓐᓃᑦ ᒋᓕᐊᓐ ᓱᐊᕆᓐᓴᓐ ᐅᕗᖓ (867) 983-4606 ᐅᕝᕙᓘᓐᓃᑦ gsorensen@nirb.ca.   

ᓱᓕᕗᖓ, 

mailto:info@nirb.ca
mailto:sgranchinho@nirb.ca
mailto:gsorensen@nirb.ca

ᓱᕕᐊ ᒍᕋᓐᓯᓄ,  

ᐊᕙᑎᓕᕆᓂᕐᒨᓕᖓᔪᓄᑦ ᖃᐅᔨᒪᔨ 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   

 
cc: ᑐᓴᐅᒪᖃᑕᐅᔭᕆᐊᖃᖅᑐᑦ 

ᓴᐸ ᓴᕙᕕ, MMG Resources Inc. 

ᕕᓕᔅ ᕗᓕᐅ, ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᑦ  

ᕗᐃᓐᑐᕐ ᑯᓕᒃᑖᓇ, ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᔨᐊᑉ ᒧᕐᓱᕐ, ᑲᓇᑕᒥ ᐃᓄᓕᕆᔨᑐᖃᒃᑯᑦ 

ᑐᕋᐃᓯ ᒪᑲᐃ, ᑲᓇᑕᒥ ᐃᓄᓕᕆᔨᑐᖃᒃᑯᑦ 

ᑎᐅᕆᒃ ᒪᒋ, ᑲᕼᒥ ᐃᒪᕐᒥᐅᑕᓕᕆᔨᒃᑯᑦ 

 

ᐃᓗᐊᓂᖃᓯᐅᔾᔭᐅᔪᑦ (3):  ᐅᖃᐅᓯᖃᕈᒪᔪᓄᑦ ᑕᑕᑎᒐᒃᓴᑦ (ᖃᓪᓗᓈᑎᑐᑦ, ᐃᓄᒃᑎᑐᑦ ᐃᓄᐃᓐᓇᖅᑎᑐᓪᓗ) 


